
BO‘LAJAK BOSHLANG‘ICH 
SINF O‘QITUVCHILARIDA 
SHAXSLILIK SIFATLARINING 
KASBIY RIVOJLANISHDAGI 
PSIXOLOGIK AHAMIYATI
Dusmetova Maksuda Matnazarovna
UrDPI Boshlangich talim fakulteti,
Boshlangich talim nazariyasi kafedrasi katta o‘qituvchisi

Annotatsiya: Mazkur maqolada bo‘lajak boshlang‘ich sinf o‘qituvchilarining kasbiy shakllanishida shaxslilik sifatlarining 
tutgan o‘rni zamonaviy psixologik yondashuvlar asosida ilmiy-nazariy jihatdan tahlil qilingan. Pedagogik faoliyat samara-
dorligini belgilovchi empatiya, emotsional barqarorlik, kommunikativlik, refleksivlik, tolerantlik, mas’uliyatlilik va pedagogik 
yo‘nalganlik kabi sifatlarning mazmun-mohiyati yoritilgan. Shuningdek, bo‘lajak o‘qituvchilarning kasbiy faoliyatga psi
xologik tayyorgarligi, pedagogik kompetentligining shakllanishi hamda ularning kasbiy rivojlanishiga ta’sir etuvchi ichki va 
tashqi omillar tahlil qilingan. Maqolada pedagogik oliy ta’lim tizimida talabalarning shaxsiy-kasbiy sifatlarini rivojlantirish-
ning psixologik-pedagogik imkoniyatlari hamda zamonaviy ta’lim texnologiyalarining ahamiyati asoslab berilgan.

Kalit so‘zlar: bo‘lajak o‘qituvchi, boshlang‘ich ta’lim, shaxslilik sifatlari, kasbiy rivojlanish, pedagogik kompetentlik, psix-
ologik tayyorgarlik, empatiya, emotsional barqarorlik, refleksiya, pedagogik yo‘nalganlik, kommunikativlik, tolerantlik, 
kasbiy identifikatsiya, pedagogik mahorat, o‘z-o‘zini rivojlantirish.
Abstract: This article provides a scientific and theoretical analysis of the role of personality traits in the professional for-
mation of future primary school teachers based on modern psychological approaches. The essence and significance of 
such qualities as empathy, emotional stability, communicative competence, reflexivity, tolerance, responsibility, and peda
gogical orientation, which determine the effectiveness of pedagogical activity, are elucidated. Furthermore, the article 
analyzes the psychological readiness of future teachers for professional activity, the formation of their pedagogical com-
petence, as well as internal and external factors influencing their professional development. The study also substantiates 
the psychological and pedagogical opportunities for developing students’ personal and professional qualities within the 
system of higher pedagogical education and highlights the importance of modern educational technologies in this pro-
cess.

Key words: future teacher, primary education, personality traits, professional development, pedagogical competence, 
psychological readiness, empathy, emotional stability, reflection, pedagogical orientation, communicative competence, 
tolerance, professional identity, pedagogical mastery, self-development.
Аннотация: В данной статье на основе современных психологических подходов проведён научно-теоретиче-
ский анализ роли личностных качеств в профессиональном становлении будущих учителей начальных классов. 
Раскрыты сущность и значение таких качеств, определяющих эффективность педагогической деятельности, как 
эмпатия, эмоциональная устойчивость, коммуникативность, рефлексивность, толерантность, ответственность и 
педагогическая направленность. Кроме того, проанализированы психологическая готовность будущих педагогов 
к профессиональной деятельности, формирование их педагогической компетентности, а также внутренние и 
внешние факторы, влияющие на профессиональное развитие. В статье также обоснованы психолого-педагогиче-
ские возможности развития личностно-профессиональных качеств студентов в системе высшего педагогического 
образования и значение современных образовательных технологий в данном процессе.

Ключевые слова: будущий учитель, начальное образование, личностные качества, профессиональное раз-
витие, педагогическая компетентность, психологическая готовность, эмпатия, эмоциональная устойчивость, реф-
лексия, педагогическая направленность, коммуникативность, толерантность, профессиональная идентичность, 
педагогическое мастерство, саморазвитие.

KIRISH
Bugungi kunda mehnat faoliyatida boshlang‘ich sinf o‘qituvchilarining kasbiy tayyorgarligi muammosi 

bo‘yicha bir qator masalalar yuzaga kelmoqda. Mazkur masaladagi muammo shundaki, oliy ta’lim tizimida 
kasbga predmetli tayyorgarlik mavjud bo‘lishiga qaramasdan, mehnat faoliyatida kasbga moslashish, ijodiy 
ko‘nikmalarni rivojlantirish va malakani shakllantirish yosh xodim oldida qiyinchiliklarni keltirib chiqaradi. 

Mazkur qiyinchiliklardan biri bu kasbga psixologik tayyorgarlikdir. Kasbiy faoliyatga psixologik tayyorgarlik yosh 
mutaxassisni muvaffaqiyatli kasbiy shakllantirishda sohaga oid bilim, ko‘nikma va malakalar, shaxsiy tavsiflar 
majmuasini o‘z ichiga olgan, shuningdek, kasbiy qiyinchiliklarni samarali bartaraf etishga qaratilgan yaxlit psixik 
tuzilma hisoblanadi [9].

Fikrimizcha, boshlang‘ich sinf o‘qituvchisi faoliyati murakkab va ko‘p qirrali bo‘lib, u o‘quvchini bilimga 
qiziqtirishi, tarbiyalashi hamda psixologik muammolarni sezishga qodir inson bo‘lishi kerak. Shuning uchun 
o‘qituvchi psixologik barqaror, emotsional chidamli va rivojlangan shaxsiy fazilatlarga ega bo‘lishi zarur. Bosh-
lang‘ich sinf o‘qituvchisi uchun psixologik tayyorgarlik, ya’ni bilim, ko‘nikma va malakalar hamda shaxsiy tavsif
larning shakllangan va rivojlangan bo‘lishi muhimdir.

MAVZUGA OID ADABIYOTLAR SHARHI
Bo‘lg‘usi boshlang‘ich sinf o‘qituvchilarining shaxsiy va kasbiy sifatlarini tadqiq qilish muhim ahamiyatga 

ega bo‘lib, bu ulardagi muhim sifatlarni ajratib olish jarayonini talab qiladi. Shaxsiy sifatlar pedagog faoliyati-
ning markazida turuvchi eng muhim determinatlardan biri hisoblanib, “shaxs (uning qadriyatli mo‘ljallari, ideal-
lari, mazmuni) pedagogik muloqot va faoliyatning mohiyati”ni tashkil qilishi ta’kidlanadi. Demak, boshlang‘ich 
sinfda har bir kun yangi psixologik holatlar bilan to‘la, chunki bola yig‘lashi, gapirmasligi, o‘zini yakkalashi yoki 
haddan ortiq shovqin ko‘tarishi mumkin. Psixologik tayyorgarligi еtarli bo‘lmagan o‘qituvchi bunday vaziyatlarda 
qiynaladi, hissiy charchash yuzaga keladi.

A. K. Markovaning fikricha, boshlang‘ich sinf o‘qituvchilarida shaxsiy sifatlar boshqa kasb egalariga qara-
ganda o‘ziga xosligi bilan ajralib turadi. Jumladan, “pedagogik fikrlash”, “pedagogik empatiya”, “boshqalarga 
o‘xshamaslik”, “sabrlilik”, “ijodiy yo‘nalganlik”, “kasbiy vatanparvarlik va sadoqat”, “o‘zini-o‘zi rivojlantirishning 
kasbiy muhim sifatlari” hamda “kasbiy zaxiralarning yashovchanlik darajasi” o‘qituvchining shaxsiy-kasbiy 
ahamiyatli integral xususiyatlari sifatida namoyon bo‘ladi. Bular pedagogik yo‘nalganlik, pedagogik kompe-
tentlik, emotsional egiluvchanlik hamda ma’naviy-axloqiy tavsiflarni aks ettiruvchi xususiy shaxslilik sifatlaridir. 
Nazarimizda, boshlang‘ich sinf o‘qituvchisining muvaffaqiyatli faoliyati uchun psixologik tayyorgarlik bilan birga, 
kasbiy qiyinchiliklarga bardoshli bo‘lish, xolis baho bera olish va o‘zini rivojlantirishga tayyorlik ham muhim 
ahamiyat kasb etadi.

N. V. Kuzmina va N. E. Shchurkovalarning ta’kidlashicha, o‘qituvchi kasbi o‘ziga xos xususiyatlarga ega 
bo‘lib, bunda ustozning shaxsiy yo‘nalganligi, kasbga nisbatan hissiy va qadriyatli munosabati namoyon 
bo‘ladi. Shuningdek, pedagogning kasbiy faoliyatga shaxsiy tayyorgarligining mazmunini o‘qituvchining kasbiy 
va shaxsiy sifatlari - intellektual, emotsional hamda axloqiy-etik qadriyatlari majmuasi orqali belgilash mumkin-
ligi qayd etiladi. Fikrimizcha, o‘qituvchining shaxsiy sifatlari uning intellekti, his-tuyg‘usi, axloqiy pozitsiyasi va 
qadriyatlar tizimi bilan aniqlanadi. Bu yondashuv pedagog shaxsining yaxlit, murakkab va ko‘p qirrali tabiatini 
ko‘rsatadi.

Ye. V. Bondarevskaya, A. A. Verbitskiy, N. V. Kuzmina, L. M. Mitina, V. A. Slastenin va boshqalarning 
fikricha, pedagoglarni tayyorlovchi oliy ta’lim tizimida zamonaviy modernizatsiya yondashuvidan kelib chiqib, 
shaxsning kasbiy shakllanishi jarayonida mutaxassisning shaxsiy va kasbiy rivojlanishida inson shaxsi jihat-
larining ustuvorligi muhim ahamiyat kasb etadi. Agarda o‘qituvchining nazariy tayyorgarligi еtarli bo‘lmasa, 
uning kimligi, qanday fikrlashi, nimaga ishonishi va qanday qadriyatlarni tutishi ta’lim samaradorligini belgi-
lashi mumkin. Bu ayniqsa boshlang‘ich sinf o‘qituvchilari uchun dolzarb bo‘lib, ular bolaga nafaqat dars, balki 
insoniylik, muomala madaniyati va hayotiy munosabatlarni ham o‘rgatadi.

N. E. Shchurkovaning izlanishlarida bugungi kunda bo‘lg‘usi pedagoglarda kasbiy tayyorgarlik bilan bir 
qatorda shaxsiy sifatlar hamda tarbiyaviy xususiyatlarning rivojlanganligi oldingi davrlarga nisbatan pastroq 
ekani qayd etilgan. Nazarimizda, fan-texnika taraqqiyoti, gadjetlarga bog‘lanib qolish holati o‘quvchilar ta’lim-tar-
biyasiga ham sezilarli ta’sir qilmoqda va bu ta’sir ularning xulq-atvorida hamda ta’limga munosabatida namoyon 
bo‘lmoqda. Shuning uchun ham o‘quvchilarda ta’limiy, tarbiyaviy va rivojlantiruvchi maqsadlarni amalga oshirish 
o‘qituvchidan maxsus shaxsiy sifatlar majmuasining rivojlangan bo‘lishini talab qiladi.

Bugungi kunda bo‘lg‘usi boshlang‘ich sinf o‘qituvchilarining kasbiy rivojlanishini turli jihatlardan takomil-
lashtirishga ilmiy qiziqish ortib bormoqda. Oliy ta’lim tizimida mazkur yo‘nalishda tahsil olayotgan talabalar 
shaxslilik sifatlarini tadqiq qilish ularning kelgusidagi mehnat faoliyatida muhim natijalarga erishishini ta’min-
laydi. Jumladan, T. B. Rudenko bo‘lajak boshlang‘ich sinf o‘qituvchilarining didaktik-uslubiy kompetentligini 
shakllantirishning o‘ziga xos xususiyatlarini, Ye. A. Markishevskaya esa bo‘lg‘usi boshlang‘ich sinf o‘qituvchi-
larining pedagogik faoliyatda metodik-didaktik tayyorgarligi rivojlanishining shaxsiy mo‘ljalga qaratilgan jara
yonini psixologik jihatdan tahlil qilgan. Shunday ekan, bo‘lg‘usi boshlang‘ich sinf o‘qituvchilarining intellektual 
tayyorgarligi ularning shaxsiy sifatlarida ham namoyon bo‘lib, bunda o‘qituvchining bilimlilik darajasi, fikrlash 
madaniyati, tahlil qilish va muammoni hal qilish qobiliyati aks etadi.

M. N. Nikolayevaning tadqiqotlarida bo‘lg‘usi boshlang‘ich sinf o‘qituvchilarida kasbiy va shaxsiy sifatlarning 

rivojlanishida oliy ta’lim tizimida qo‘llaniladigan pedagogik texnologiyalar hamda ularning o‘ziga xos xususi-
yatlari bo‘yicha ilmiy izlanishlar olib borilgan. Boshqa tadqiqotchilar ishlarida esa boshlang‘ich ta’lim o‘qituv
chisining muhim kasbiy sifatlarini rivojlantirish va uning professionallashuvining turli bosqichlarida shakllangan 
stereotiplarga sabab bo‘luvchi omillar o‘rtasidagi aloqadorlik o‘rganilgan. Shunday qilib, boshlang‘ich ta’lim 
o‘qituvchisining emotsional tayyorgarligi jihatidan o‘z hissiyotlarini boshqara bilish, boshqalarning hissiyotla-
rini anglash va ularga mos munosabatda bo‘lish bilan birga, har bir bolaning holatini sezish, sabrli, mehribon, 
quvnoq bo‘lish hamda stressli vaziyatlarda o‘zini tutib, bolaga ruhiy tayanch bo‘la olish talab qilinadi.

Bo‘lg‘usi boshlang‘ich sinf o‘qituvchilarida kasbiy va shaxsiy sifatlar ularning ijtimoiy faol pozitsiyasiga ham 
ta’sir ko‘rsatib, guruhiy dinamik jarayonlarda liderlik, muloqotchanlik va boshqa guruhlar bilan o‘zaro ta’sir-
lashuv jarayonlarida namoyon bo‘lishi alohida predmet sifatida tadqiq qilingan [4]. Fikrimizcha, pedagogning 
kasbiy faoliyatga tayyorgarligi uning shaxsiy sifatlariga ko‘ra qanday inson bo‘lishiga ham bog‘liq bo‘lib, u intel-
lektual salohiyat, emotsional еtuklik, metodik tayyorgarlik bilan birga axloqiy va еtuk qadriyatlarga ham ega 
bo‘lishi kerak. Boshlang‘ich sinf o‘qituvchisi uchun bu uyg‘unlik kasbiy еtuklik hisoblanib, bola uchun insoniylik 
namunasidir.

Pedagogik ta’lim uchun doimiy ravishda bo‘lg‘usi o‘qituvchilarning pedagogik ko‘nikmalarigina emas, balki 
o‘z o‘quvchilarining shaxs sifatida rivojlanishiga ijobiy ta’sir ko‘rsatishga imkon beradigan shaxsiy sifatlar ham 
talab qilinadi.

TADQIQOT METODOLOGIYASI
Bo‘lg‘usi pedagoglarni kasbga tayyorlash masalasiga bag‘ishlangan ayrim tadqiqotlarda keltirilgan ma’lu

motlarga ko‘ra, pedagogik profilni tanlagan talabalarda ko‘pincha tanlagan kasbi bilan bog‘liq muammolar 
vujudga keladi. Bunday muammolar shundan iboratki, tanlagan kasbida kelajakda o‘zini ko‘ra olmaslik, o‘quv
chilar bilan ishlashda o‘ziga ishonmaslik, bolalarni qabul qilish bilan bog‘liq qiyinchiliklar va boshqa omillar 
natijasida shaxs psixologik tizimida o‘zgarishlar yuz beradi hamda kasbiy muhim sifatlarning rivojlanishida 
muammolar paydo bo‘ladi. Nazarimizda, pedagogik fakultetlarda ta’lim olayotgan talabalarda kelgusidagi 
kasbiy o‘ziga ishonch ulardagi refleksivlik, o‘z-o‘ziga ishonch kabi sifatlarning rivojlanishi ta’sirida namoyon 
bo‘ladi. Shuning uchun ham kasbga tayyorlash davrida ularda mazkur sifatlar rivojlanishi uchun zarur peda-
gogik ta’minotga alohida e’tibor qaratish zarur.

Kasbiy faoliyatga tayyorgarlik jarayonida kurslar mezonida ham ayrim kasbiy sifatlarni rivojlantirish bo‘yicha 
ishlar amalga oshirilgan. Jumladan, o‘quv-kasbiy va kasbiy faoliyatda o‘zgaradigan hamda o‘zgarmaydigan 
shaxsiy sifatlar ajratilib, mazkur jarayonlarning shaxsning individual-tipologik, ijtimoiy va boshqa omillari bilan 
bog‘liqligi ko‘rsatib berilgan [3]. Demak, kasbiy faoliyatga psixologik tayyorgarlikning o‘qituvchiga ta’siri va ichki 
salbiy holatlar sababli turli muammolar yuzaga kelishi mumkin. Ayniqsa, bu holat boshlang‘ich sinf o‘qituvchisi 
uchun muhim ogohlantiruvchi signal bo‘lib xizmat qiladi. Bo‘lajak o‘qituvchi kasbiy o‘zini anglashda qiynalsa, 
bu uning kelajakdagi faoliyatiga bevosita salbiy ta’sir ko‘rsatadi. Chunki boshlang‘ich sinf o‘qituvchisi kasbi ko‘p 
sabr, mehr va sadoqat talab qilgani uchun ham muvaffaqiyatlidir. Agar pedagog bu kasbda o‘z o‘rnini ko‘ra 
olmasa, darsga befarqlik, shaxsiy o‘sishga qiziqmaslik hamda bolalar bilan aloqa o‘rnatishda sovuqlik yuzaga 
kelishi mumkin.

Ta’lim jarayoni ta’lim beruvchi va ta’lim oluvchilarning bevosita maqsadli muloqotidan iborat bo‘lib, bunda 
har ikki tomondan ham o‘zaro ta’sirlashuv natijasida o‘zgarishlar ro‘y beradi. Bu o‘rinda ta’lim jarayonining 
rivojlanishida talaba shaxsining ham o‘ziga xos roli mavjud bo‘lib, Schniederjans M. J. va Ye. V. Kimlarning 
tadqiqotlarida masofaviy ta’lim shaklida tashkil qilingan kurslarni o‘zlashtirishda ta’lim oluvchilarning shaxsiyati 
asosiy ta’sir qiluvchi omil ekanligi tahlil qilingan. Demak, boshlang‘ich sinf o‘qituvchisining kasbiy faoliyati uchun 
ichki ruhiy tayyorgarlik, ijobiy kasbiy identifikatsiya, ya’ni o‘zini shu kasbda tasavvur qila olish, bolalarga mehr 
bilan qarash va o‘ziga bo‘lgan ishonch muhim shaxsiy poydevor hisoblanadi. Agar bu omillar shakllanmagan 
bo‘lsa, o‘qituvchi nafaqat kasbiy jihatdan, balki psixologik sog‘lomlik nuqtai nazaridan ham xavf ostida qolishi 
mumkin.

Shaxsiy xususiyatlar va ularning o‘qituvchi imidjiga ta’sirini o‘rganish maqsadida tadqiqotchilar tomonidan 
o‘tkazilgan so‘rovnoma natijalariga ko‘ra, unda qirq nafar o‘qituvchi ishtirok etgan. O‘qituvchilardan shaxsiy 
sifatlarni ularning ahamiyat darajasiga qarab kamayish tartibida baholash so‘ralgan.

Baholash quyidagi uchta komponent bo‘yicha amalga oshirilgan:
•	 ichki (shaxsiy) komponent: muloqotga ochiqlik, adolatlilik, mehribonlik, talabchanlik, hazil tuyg‘usi, o‘zaro 

tushunish, muvozanat, bolalarga muhabbat, o‘zini tuta bilish;
•	 jarayon (faoliyat) komponenti: o‘quv materialini aniq tushuntirish qobiliyati, mashqlarni mustaqil ko‘rsatish 

qobiliyati, fanga oid bilim, o‘quv jarayonini vizual va qiziqarli tarzda tashkil etish;
•	 tashqi ko‘rinish komponenti: kiyim-bosh, soch turmagi, yosh, yuz qiyofasi, makiyaj, ovoz, jozibadorlik.

Shunday qilib, o‘qituvchining o‘quvchilar bilan iliq, hurmatli va ochiq muloqot qurishi, har bir o‘quvchining 
shaxsiga hurmat bilan yondashuvi, konfliktlardan konstruktiv chiqishi uning ijobiy obrazini yanada mustahkam-
lashga yordam beradi.

TAHLIL VA NATIJALAR
Pedagogik faoliyatdagi to‘siqlarni aniqlash maqsadida tahlillar o‘tkazildi va o‘qituvchining kasbiy maho

ratiga doir jihatlar metodikalar orqali aniqlangan [2], [5], [6], [7], [8]. Demak, bo‘lajak boshlang‘ich sinf o‘qituvchilarida 
shaxslilik sifatlarining namoyon bo‘lishida muhim pedagogik va psixologik omillar ta’sir ko‘rsatib, ularning 
kelajakdagi kasbiy faoliyatiga bevosita ta’sir etadi. O‘qituvchining ijobiy imidji uning shaxsiy fazilatlari, kasbiy 
malakasi, kommunikativ madaniyati va ijtimoiy rolini qanday bajarishiga bog‘liq murakkab ijtimoiy-psixologik 
hodisa hisoblanadi.

O. I. Alimboyeva tomonidan olib borilgan “Bo‘lajak boshlang‘ich sinf o‘qituvchilarining ijtimoiy axborot 
kompetentligini rivojlantirishning pedagogik-psixologik xususiyatlari” mavzusidagi tadqiqotda bo‘lajak bosh-
lang‘ich sinf o‘qituvchilarining ijtimoiy-axborot kompetentligi rivojlanishiga o‘quv motivlari, tafakkur va kognitiv 
uslubning ta’siri, shuningdek, uning shaxs individual xususiyatlariga bog‘liqligi hamda mazkur kompetentlikni 
rivojlantirishga qaratilgan psixokorreksion dastur ishlab chiqilib, samaradorligi aniqlangan [1].

S. R. Toshboyeva tomonidan “Bo‘lajak boshlang‘ich sinf o‘qituvchilarining ijodiy qobiliyatlarini rivojlanti
rishning pedagogik-psixologik xususiyatlari” mavzusida olib borilgan tadqiqotda bo‘lajak boshlang‘ich sinf 
o‘qituvchilarining ijodiy qobiliyatlarini rivojlantirishning pedagogik-psixologik imkoniyatlari tahlil etilgan, oliy 
ta’lim muassasalarida amaliyotda ishtirok etayotgan talabalarning ijodiy qobiliyatlarini rivojlantirish mezonlari 
hamda texnologiyalari takomillashtirilgan, malakaviy amaliyot jarayonida talabalar ijodiy qobiliyatlarini rivojlanti-
rish modeli ishlab chiqilgan. Lekin mazkur tadqiqotda bo‘lg‘usi boshlang‘ich sinf o‘qituvchisining shaxsiy sifatlari 
еtarlicha o‘rganilmagan.

Hozirgi kunda oliy ta’lim muassasasining asosiy vazifasi sifatida bo‘lajak o‘qituvchilarga ta’lim va tarbiya 
berishda yangi pedagogik texnologiyalardan samarali foydalanish va ularni ta’lim oluvchilarning individual 
xususiyatlariga yo‘naltirish masalasi turibdi. Bizning fikrimizcha, ta’limni insonparvarlashtirish, individuallashti-
rish va differensiallashtirish talaba shaxsining kasbiy sifatlarini rivojlantirishga olib keladi. Aynan talaba shaxsi 
orqali kelgusida maktab ta’limida boshlang‘ich sinf o‘quvchilarining shaxs sifatida rivojlanishi, ta’limga adekvat 
moslashuvi va o‘quv dasturlarini muvaffaqiyatli o‘zlashtirish imkoniyati kengayadi.

Bo‘lg‘usi boshlang‘ich sinf o‘qituvchilarining kasbiy rivojlanishi o‘quv faoliyatida nafaqat nazariy bilimlar 
hamda amaliy, seminar va laboratoriya mashg‘ulotlarida kasbga xos ko‘nikma va malakalarni o‘zlashtir-
ishni, balki talabalarda pedagog shaxsining muhim kasbiy sifatlarini – ishonch, e’tiqod, ta’lim muassasasida 
ishlashga pedagogik yo‘nalganlik, ustanovka, qiziqish, mas’uliyat, bolani his qilish va tolerantlik (bag‘rikenglik) 
kabi shaxsiy sifatlarni shakllantirishni ham taqozo etadi.

XULOSA VA TAKLIFLAR
Bo‘lajak boshlang‘ich sinf o‘qituvchilarining kasbiy rivojlanishida shaxslilik sifatlari muhim psixologik omil 

sifatida namoyon bo‘ladi. Zamonaviy ta’lim jarayonida pedagogdan nafaqat nazariy bilim va metodik tayyor-
garlik, balki emotsional barqarorlik, empatiya, kommunikativlik, ijodkorlik va refleksivlik kabi sifatlarning rivoj
langan bo‘lishi ham talab etiladi. Ayniqsa, boshlang‘ich sinf o‘quvchilari bilan ishlash jarayonida o‘qituvchining 
shaxsiy fazilatlari ta’lim samaradorligi, o‘quvchilarning ruhiy holati va motivatsiyasiga bevosita ta’sir ko‘rsatadi.

Tahlillar shuni ko‘rsatadiki, kasbiy faoliyatga psixologik tayyorgarlikning еtarli darajada shakllanmagan-
ligi pedagoglarda hissiy zo‘riqish, kasbiy moslashuvdagi qiyinchiliklar va kommunikativ muammolarni yuzaga 
keltirishi mumkin. Shu sababli pedagogik oliy ta’lim tizimida bo‘lajak o‘qituvchilarning shaxsiy-kasbiy sifatlarini 
rivojlantirishga yo‘naltirilgan kompleks yondashuvlarni qo‘llash zarur hisoblanadi.

Shuningdek, tadqiqotlar pedagogning kasbiy muvaffaqiyati uning intellektual salohiyati bilan bir qatorda 
ma’naviy-axloqiy qadriyatlari, bolalarga bo‘lgan munosabati, o‘zini rivojlantirishga bo‘lgan ehtiyoji va kasbiy 
identifikatsiyasi bilan ham chambarchas bog‘liqligini ko‘rsatadi. Demak, bo‘lajak boshlang‘ich sinf o‘qituvchi-
larida shaxslilik sifatlarini rivojlantirish ularning professional еtukligini ta’minlovchi muhim omillardan biridir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

